
JABATAN KEMAJUAN ISLAM MALAYSIA 

 

BEKALAN MENUJU HARI AKHIRAT 

18 September 2026M 6 Rabiulakhir 1448H / 

 
 

َمدُْ للِ ّٰهِ القْآَئلِِ    :الَْح
  

 [35] الأنبياء                     

 

يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سيدنا  أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

دٍ وعَلَىَ آلهِِ  ا بعَدُْ وسََل مِْ علَىَ نبَيِ نِاَ محُمَ َّ ، فيَاَ عبِاَدَ اللهِ، وصََحبْهِِ ومَنَْ دعَاَ بدِعَْوتَهِِ إِلىَ يوَمِْ الد يِنِ. أَم َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب

 

Sidang Jumaat yang dirahmati Allah, 

Khatib mengingatkan diri sendiri dan seluruh jemaah agar sentiasa bertakwa 

kepada Allah SWT dengan melaksanakan segala perintah-Nya dan 

meninggalkan segala larangan-Nya. Mudah-mudahan setiap langkah 

kehidupan kita dipimpin oleh Allah, setiap amal diterima sebagai ibadah dan 

akhirnya kita kembali kepada-Nya dalam keadaan yang diredai. Marilah kita 

memberikan sepenuh perhatian kepada khutbah yang bertajuk, “Bekalan 

Menuju Hari Akhirat.” 

Sidang Jemaah yang Dirahmati Allah, 

Kehidupan ini tidak pernah sunyi daripada ujian. Ada waktunya kita diuji 

dengan kesusahan, kehilangan dan kesakitan. Ada waktunya pula kita diuji 

dengan kesenangan, kesihatan, kekayaan dan kedudukan. Kita sering 

menyangka bahawa ujian hanya datang ketika hidup menjadi susah. 

Sedangkan kesenangan juga ujian. Kesusahan menguji kesabaran, 

manakala kesenangan menguji kesyukuran. Kesusahan menguji sama ada 

kita masih berharap kepada Allah, manakala kesenangan menguji sama ada 

kita masih mengingati Allah. 

 

Allah SWT menjelaskan dalam Surah al-Anbiya’ ayat 35, sebagaimana yang 

dibacakan pada awal khutbah, yang bermaksud: 

 

“Tiap-tiap diri akan merasai mati, dan Kami menguji kamu dengan 

kesusahan dan kesenangan sebagai cubaan; dan kepada Kamilah kamu 

akan dikembalikan.” 

 

Perhatikan penutup ayat ini, “kepada Allah kita akan dikembalikan”. Kita 

semua sedang berjalan menuju kepada-Nya. Ada yang menyangka 

perjalanannya masih panjang, sedangkan ajal tidak pernah menjanjikan hari 

esok. Setiap hari yang berlalu bermakna umur kita semakin berkurang dan 

pertemuan dengan Allah semakin hampir. Oleh itu, persoalan terbesar dalam 

kehidupan bukanlah berapa lama kita akan hidup, tetapi apakah yang sedang 

kita himpun sebagai bekalan untuk dibawa bertemu dengan Allah 

Azzawajalla? 

 

Sidang Jemaah yang Dirahmati Allah, 

Antara amanah besar pada zaman ini ialah amanah menerima dan 

menyampaikan maklumat. Dahulu, sesuatu fitnah mungkin bergerak dari satu 

mulut kepada satu mulut. Hari ini, dengan satu sentuhan jari, sesuatu berita 

boleh sampai kepada ribuan manusia dalam beberapa saat. Kita mungkin 

hanya mengambil masa yang singkat untuk menekan butang “kongsi”, tetapi 

kesannya boleh melukakan seseorang, merosakkan sebuah keluarga, 

menjatuhkan maruah, menimbulkan kebencian dan menggugat keamanan 

masyarakat. 

 

Allah SWT berfirman dalam Surah al-Hujurat ayat 6: 

                             

   

Maksudnya: “Wahai orang-orang yang beriman! Jika datang kepada kamu 

seorang fasik membawa sesuatu berita, maka selidikilah kebenarannya, 

supaya kamu tidak menimpakan sesuatu kaum dengan perkara yang tidak 

diingini disebabkan kejahilan kamu, sehingga menjadikan kamu menyesali 

apa yang telah kamu lakukan.” 

 

Ayat ini mendidik kita bahawa orang beriman bukanlah orang yang menerima 

lalu terus menyebarkan. Orang beriman akan berhenti, meneliti dan 

memastikan kebenaran. Kerana itu, bukan semua yang tular itu benar. Bukan 

semua yang benar perlu disebarkan. Dan bukan semua yang boleh dikongsi 

akan membawa kebaikan. Sebelum menekan butang “kongsi”, tanyalah: 

Benarkah berita ini? Siapakah sumbernya? Apakah kesannya kepada orang 

lain? Adakah perkongsian ini mendamaikan atau menyalakan permusuhan? 

 

Jangan kerana mahu menjadi orang pertama yang menyampaikan berita, kita 

menjadi orang yang paling lama menanggung dosanya. Inilah tuntutan 

kempen “Semak Sebelum Sebar”. Ia bukan sekadar panduan menggunakan 

media sosial, tetapi sebahagian daripada akhlak dan tanggungjawab seorang 

Muslim. Jari yang menaip akan menjadi saksi. Perkataan yang ditulis akan 

dicatat. Maklumat yang disebarkan akan dipertanggungjawabkan. 

 

Sidang Jemaah yang Dirahmati Allah, 

Dalam suasana kita menyambut Hari Malaysia, marilah kita bertanya kepada 

diri: Apakah erti sebenar mencintai negara? Cinta kepada negara bukan 

sekadar mengibarkan Jalur Gemilang. Bukan sekadar menyanyikan lagu 

patriotik. Bukan juga sekadar menyebut “Aku Kasih Malaysia”. Kasih kepada 

Malaysia mesti dibuktikan melalui tindakan. Kita kasih Malaysia apabila kita 

menjaga keamanan, menghormati perbezaan dan memperkukuh perpaduan. 

Kita kasih Malaysia apabila kita berlaku jujur, menunaikan amanah dan 

menolak rasuah. Kita kasih Malaysia apabila kita tidak menyebarkan fitnah, 

berita palsu dan kandungan yang membangkitkan kebencian. 

 

Hari ini, keamanan negara bukan sahaja boleh digugat oleh senjata. 

Keamanan juga boleh digugat oleh berita palsu, tuduhan tanpa bukti dan 

kebencian yang disebarkan melalui hujung jari. Janganlah mulut kita 

berbicara tentang perpaduan, tetapi tangan kita menyebarkan kebencian. 

Janganlah kita melaungkan kasih kepada Malaysia, tetapi dalam masa yang 

sama menjadi sebab rakyat saling mencurigai dan bermusuhan. 

 

Malaysia yang aman ialah nikmat yang wajib disyukuri. Keamanan ini tidak 

terbina dalam sehari. Ia lahir daripada pengorbanan, kesabaran dan 

kesediaan generasi terdahulu untuk hidup bersama meskipun berbeza 

bangsa, budaya dan latar belakang. Janganlah nikmat yang dibina bertahun-

tahun kita rosakkan hanya dengan satu hantaran yang belum dipastikan 

kebenarannya. Mencintai Malaysia juga suatu amanah. Memelihara 

keamanan dan perpaduannya boleh menjadi ibadah apabila dilakukan 

kerana Allah. 

 

Sidang Jemaah yang Dirahmati Allah, 

Kita tidak mengetahui berapa lama lagi masa yang diberikan. Namun, satu 

perkara yang pasti, setiap detik yang berlalu tidak akan kembali. Janganlah 

kita terlalu sibuk menghitung tanda-tanda akhir zaman sehingga terlupa 

menyediakan bekalan sendiri. Jangan ghairah berbicara tentang bila dunia 

akan berakhir, sedangkan solat masih ditinggalkan, aurat masih diabaikan, 

lidah masih mengumpat dan hati masih menyimpan dendam. 

 

Mengakhiri khutbah, marilah kita menghayati tiga perkara: 

Pertama: Sedarilah bahawa dunia ialah tempat ujian, sedangkan akhirat 

ialah tempat perhitungan dan pembalasan. 

Kedua: Peliharalah amanah yang akan dipersoalkan, iaitu umur, jasad, ilmu 

dan harta. Gunakan semuanya untuk mendekatkan diri kepada Allah dan 

membawa manfaat kepada manusia. 

Ketiga: Buktikan semangat “Aku Kasih Malaysia” dengan menjaga 

keamanan dan perpaduan. Amalkan prinsip “Semak Sebelum Sebar” kerana 

setiap perkataan yang ditulis dan setiap berita yang dikongsi akan 

dipertanggungjawabkan di hadapan Allah. 

 

Ingatlah, kita tidak akan membawa pulang semua yang telah dikumpulkan di 

dunia. Kita hanya akan membawa apa yang telah dilakukan. Bekalan akhirat 

bukanlah apa yang disimpan kita, tetapi apa yang kita dahulukan untuk 

bertemu Allah Azzawajalla. 

اكمُْ  لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ بمِاَ فيِهِْ منَِ الْآياَتِ واَلذ كِرِْ الْحكَِيمِْ، وتَقَبَ َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ليِْ ولَ كَمُْ ولَسِاَئرِِ  منِ يِْ ومَنِكْمُْ تلِاَوتَهَُ إِن َّ

 ُ ؤمْنِيِنَْ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ، فاَسْتغَفْرِوُْهُ إِن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْ
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 

ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ    أَم َّ اللهِ،  ِ بعَدُْ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

 َ ن سْليِمِ علَىَ  ِيمِ واَلت َّ الْ كرَ تعَاَلىَ:بيِ هِِ                    ، فقَاَلَ اللهُ 

          
 

Bersempena sambutan 80 tahun Jabatan Kebajikan Masyarakat, marilah kita 

merakamkan penghargaan kepada seluruh warga JKM, khususnya barisan 

“Hero Jaket Oren” yang terus menyantuni rakyat dengan penuh amanah dan 

ihsan. Di sebalik setiap fail dan permohonan, ada insan yang mempunyai 

maruah, perasaan dan harapan bahawa ada kanak-kanak yang memerlukan 

perlindungan, warga emas yang mendambakan perhatian, orang kurang 

upaya yang mahu diberikan peluang serta keluarga yang sedang diuji. Tema 

“Menyantuni Rakyat, Memperkasa Masyarakat” mengingatkan bahawa 

kebajikan bukan sekadar menghulurkan bantuan, tetapi membantu manusia 

membina semula kehidupan dan berdiri dengan bermaruah. 

 

Tanggungjawab menjaga kebajikan masyarakat bukanlah tugas JKM 

semata-mata, tetapi amanah kita bersama. Santunilah mereka yang 

memerlukan dengan hormat, dengarlah kesusahan mereka dengan empati 

dan bantulah mengikut kemampuan. Mudah-mudahan tangan yang 

menerima bantuan pada hari ini menjadi tangan yang memberi pada masa 

hadapan. Semoga lapan dekad pengabdian JKM terus menjadi amal bakti 

yang dikenang manusia dan menjadi saksi kebaikan di hadapan Allah SWT . 

 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ برْاَهيِمَْ وعَلَىَ  آإِ دٍ كَماَ باَركَْتَ علَىَ سَي دِنِاَ إِ لِ سَي دِنِاَ  آلِ سَي دِنِاَ محُمَ َّ

ِينَْ إِن َّكَ حمَيِدٌْ مَجيِدٌْ.  َم برْاَهيِمَْ فيِ العْاَل  إِ
 

اشِديِنَ وَ واَرْضَ   الر َّ ُلفَاَءِ  الْخ همُ َّ عنَِ  ةِ الل َّ بقَيِ َّ أَجْمعَيِنَ،    عنَْ  حاَبةَِ  ابعِيِنَالص َّ الت َّ وتَاَبعِيِ  ابعِيِنَ  الت َّ   وعَنَِ 
ا  معَهَمُْ ياَ أَكرْمََ الْأَكرْمَيِنَ.  ومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ
 

لاَمةَِ جلَاَلةََ ملَِ كِ ناَ ك باوه دولي يڠ مها ةِ واَلس َّ ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ سري   موليا  الل َّ
برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

 

يثْ  وكَذَلكَِ ك باوه دولي يڠ مها موليا سري ڤدوك بڬيندا راج ڤرمايسوري اڬوڠ، راج زاَرِ
 صُوفيِاَهْ. 

 

الهَُ ورَعَاَياَهُ منَِ المْؤُمْنِيِنَ  همُ َّ احْفظَْ علُمَاَءهَُ ووَزُرَاَءهَُ وقَضَُاتهَُ وعَمُ َّ واَلمْؤُمْنِاَتِ برِحَْمتَكَِ ياَ أَرْحَمَ    الل َّ
احِميِنَ.   الر َّ

 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وسََائرَِ بلِاَدِ  ماَليِزِ آمنِاً مطُْمئَنِ ًّ
همُ َّ أَعزِ َّ   الْ مسُْلمِيِنَ. ودَمَ رِْ أَعدْاَءكََ أَعدْاَءَ الد يِنِ  انصْرُْ إِخْواَننَاَ فيِ فلِسَْطيِن،وَ  الْإِسْلاَمَ واَلمْسُْلمِيِنَْ،الل َّ

 وانصْرُْ منَْ نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِلىَ يوَمِْ الد يِنِْ. 
  

 َ نيْ ِناَ فيِ الد ُ ناَ آت َب َّ ارِ. ر  ا حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ

                             عبِاَدَ اللهِ،

       
 

اللهِ  فاَذكْرُوُا ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ  يذَكْرُكْمُْ،  العْظَيِمَْ   اللهَ 
 أَكْبرَُ، واَللهُ يعَلْمَُ ماَ تصَْنعَوُنَ.


